
MILLIY IQTISODIYOT 
INNOVATSION 
SALOHIYATIDAN SAMARALI 
FOYDALANISHDA JAHON 
TAJRIBALARI

Samadqulov Muhammadjon Islom o‘g‘li
Toshkent kimyo-texnologiya instituti Yangiyer filiali
Iqtisodiyot va ijtimoiy fanlar kafedrasi mudiri

Annotatsiya. Maqolada milliy iqtisodiyotning innovatsion salohiyatidan samarali foydalanishning nazariy asoslari va 
rivojlangan davlatlar tajribasi tahlil qilingan. Shuningdek, AQSH, Yaponiya, Koreya Respublikasi va Yevropa davlatlarining 
ilmiy-tadqiqot faoliyatini qo‘llab-quvvatlash mexanizmlari, global innovatsion ko‘rsatkichlari hamda innovatsiyalarni 
rag‘batlantirish strategiyalari o‘rganilgan. Jahon tajribasi asosida O‘zbekistonda innovatsion salohiyatni kengaytirishning 
ustuvor yo‘nalishlari belgilab beriladi. 

Kalit soʻzlar: innovatsion salohiyat, R&D (Ilmiy tadqiqotlar va tajriba-konstruktorlik ishlanmalari), milliy innovatsion tizim, 
innovatsion siyosat, global innovatsion indeks, raqobatbardoshlik. 
Abstract. The article analyzes the theoretical foundations of the effective use of the national economy’s innovation 
potential and examines the experience of developed countries. It reviews the mechanisms for supporting research and 
development activities in the USA, Japan, the Republic of Korea, and European countries, as well as global innovation 
indicators and strategies for promoting innovation. Based on international experience, the paper identifies priority 
directions for expanding innovation potential in Uzbekistan.

Key words: innovation potential, R&D (Research and Development), national innovation system, innovation policy, global 
innovation index, competitiveness.
Аннотация. В статье анализируются теоретические основы эффективного использования инновационного 
потенциала национальной экономики, а также изучается опыт развитых стран. Рассмотрены механизмы поддержки 
научно-исследовательской деятельности в США, Японии, Республике Корея и странах Европы, глобальные 
инновационные показатели и стратегии стимулирования инноваций. На основе зарубежного опыта определяются 
приоритетные направления расширения инновационного потенциала в Узбекистане.

Ключевые слова: инновационный потенциал, R&D (научно-исследовательские и опытно-конструкторские 
работы), национальная инновационная система, инновационная политика, глобальный инновационный индекс, 
конкурентоспособность.

K I R I S H 
Zamonaviy iqtisodiy taraqqiyot sharoitida innovatsion salohiyat milliy iqtisodiyotning raqobatbardoshligini 

belgilovchi eng asosiy strategik omil sifatida maydonga chiqmoqda. Xalqaro tajriba shuni ko‘rsatadiki, iqtisodiy 
o‘sishning 60-70 foizi ilmiy-texnik taraqqiyot, yuqori texnologiyalarni joriy etish va bilimlar iqtisodiyotining 
rivojlanishi bilan bog‘liq. Global Innovation Index natijalariga ko‘ra, Shveysariya, Shvetsiya, Buyuk Britaniya, 
AQSH, Yaponiya va Koreya Respublikasi innovatsion ko‘rsatkichlar bo‘yicha yetakchilar qatorida turadi. Ushbu 

mamlakatlarda innovatsion siyosat davlat boshqaruvi, ilmiy tadqiqot muassasalari, universitetlar va xususiy 
sektor hamkorligiga tayangan. R&D xarajatlari YaIMga nisbatan 2,8-4 foizga yetishi innovatsion jarayonlarning 
jadallashuvini ta’minlamoqda.

Mazkur maqolaning dolzarbligi O‘zbekistonning milliy iqtisodiyotini innovatsion rivojlanish bosqichiga 
olib chiqish zaruriyati bilan izohlanadi. Innovatsion siyosatning jahon tajribasiga asoslangan modeli milliy 
iqtisodiyotni modernizatsiya qilish va yagona innovatsion ekotizim yaratishning fundamental omilidir.

M A V Z U G A  O I D  A D A B I Y O T L A R  S H A R H I 
Mavzu bo‘yicha o‘tkazilgan adabiyotlar tahlili shuni ko‘rsatadiki, innovatsion rivojlanishning nazariy 

poydevori J. Schumpeterning “Innovatsion sikl nazariyasi” ga borib taqaladi. Keyingi tadqiqotchilar – P. Drucker, 
M. Porter, R. Solou – “Innovatsion omillarning iqtisodiy o‘sishga ta’siri” nomli ilmiy asarlarida  chuqur ilmiy 
asoslab berdi [8, 9].

So‘nggi yillarda OECD, WIPO, WEForum, Global Innovation Index tadqiqotlari mamlakatlarning innovatsion 
salohiyatini baholashning asosiy xalqaro mezonlariga aylandi. Yuqori texnologiyalar bozoridagi raqobat, R&D 
xarajatlari, patentlar faolligi va texnologiyalar transferi jarayonlari bo‘yicha eng yirik tadqiqotlar aynan ushbu 
tashkilotlar tomonidan chop etiladi [2, 3, 6].

Tadqiqotchi M.N. Kurbanova tomonidan 2018-yilda “Innovatsion rivojlanishning global tendensiyalari” nomli 
tadqiqot ishida, davlat qo‘llab-quvvatlash mexanizmlari va rivojlangan mamlakatlarning R&D ko‘rsatkichlari 
tahlil qilingan  Ushbu ma’lumotlar milliy innovatsion tizimni baholash hamda O‘zbekiston uchun samarali model 
tanlashda muhim manba bo‘lib xizmat qiladi [1].

T A D Q I Q O T  M E T O D O L O G I YA S I
Tadqiqotning obyekti sifatida innovatsion faoliyat bilan shug‘ullanuvchi iqtisodiy subyektlar, ya’ni innovatsion 

korxonalar, ilmiy-tadqiqot muassasalari va texnoparklarda faoliyat yurituvchi tashkilotlar tanlab olindi. Tadqiqotni 
amalga oshirish jarayonida innovatsion salohiyatning mazmuni va tarkibiy tuzilmasini aniqlashda taqqoslama 
tahlil, iqtisodiy-statistik guruhlash, mantiqiy va abstrakt fikrlash, monografik kuzatish, shuningdek, innovatsion 
ko‘rsatkichlar dinamikasini baholash uchun tizimli tahlil usullaridan foydalanildi.

T A H L I L  V A  N A T I J A L A R 
Milliy iqtisodiyotning innovatsion salohiyatini baholash jarayonida jahon mamlakatlari tajribasi, ularning 

innovatsion rivojlanish ko‘rsatkichlari, R&D xarajatlari hajmi, patent faolligi va texnologik modernizatsiya 
darajasi bo‘yicha qiyosiy tahlillar amalga oshiriladi. 

Tahlillar mamlakatlarning global innovatsion indekslarda egallagan o‘rni, iqtisodiy raqobatbardoshlik 
ko‘rsatkichlari hamda innovatsion subindeksdagi o‘zgarishlarga tayangan holda olib borildi. Ushbu ma’lumotlar 
xalqaro mezonlar asosida shakllantirilib, innovatsion siyosatning samaradorligi va milliy iqtisodiyotning 
texnologik imkoniyatlarini aniqlash imkonini beradi. Tahlillar shuni ko‘rsatadiki, jahon mamlakatlarining 
innovatsion rivojlanishidagi farqlar, avvalo, davlatlarning ilmiy-texnik salohiyati, R&D xarajatlari, innovatsion 
infratuzilma sifatidagi tafovutlar bilan izohlanadi. Global innovatsion indekslar asosida o‘tkazilgan qiyosiy 
baholash rivojlangan davlatlar innovatsion siyosatining izchil va samarali ekanini tasdiqlaydi. Shveysariya, 
Shvetsiya, Buyuk Britaniya, AQSH va Yaponiya kabi mamlakatlarning reytingda yuqori o‘rinlarni egallashi 
ularning ilmiy-texnik resurslaridan oqilona foydalanishi, ta’lim va fan integratsiyasini kuchli tashkil etgani hamda 
R&D jarayonlarini strategik qo‘llab-quvvatlagani bilan belgilanadi.

1-jadval. Global innovatsion indeks bo’yicha jahon rivojlanish reytingi

Davlat GII (o‘rin) GII qiymati GCI (raqobatbardoshlik) Bloomberg indeksi

Shveysariya 1 68.4 1 5-o‘rin

Shvetsiya 3 63.08 7 2-o‘rin

Buyuk Britaniya 4 60.13 8 17-o‘rin

AQSH 6 59.81 2 11-o‘rin

Yaponiya 13 54.95 9 6-o‘rin

Koreya Respublikasi 12 56.63 26 1-o‘rin
(Manba: Global Innovatsion Indeksi va Global Raqobatbardoshlik Indeksi xalqaro reytingdan olingan.)

1-jadval ma’lumotlariga ko‘ra, Shveysariya 68,4 ball bilan eng yuqori natijani qayd etib, dunyodagi eng 
innovatsion iqtisodiyot sifatida mustahkam pozitsiyani egallagan. Bunga uning fundamental tadqiqotlarga e’tibor 
berishi, universitet-sanoat kooperatsiyasining kuchli yo‘lga qo‘yilgani va texnologiyalarni tez tijoratlashtirish 
imkoniyati asos bo‘ladi.

Shvetsiya va Buyuk Britaniyaning ilk beshlikka kirishi ham ularning ilmiy-tadqiqot salohiyati va kuchli ta’lim 
tizimi bilan bog‘liq. Shvetsiyada innovatsion loyihalarni moliyalashtirishning klaster modeli samarali bo‘lib, ilmiy 
markazlar faoliyati barqaror qo‘llab-quvvatlanadi. 

AQSHning GII bo‘yicha 6-o‘rinni egallashi uning yirik iqtisodiyot bo‘lishiga qaramay, innovatsiyalarni 
amaliyotga joriy etishdagi yuqori sur’ati bilan qo‘llab-quvvatlanadi. Bloomberg indeksida esa AQSHning yuqori 
o‘rinda turishi R&D, startap ekotizimi va texnologik infratuzilmaning kuchli rivojlanganligi bilan bog‘liq.

Yaponiya va Koreya Respublikasining reytingdagi o‘rni ularning ilmiy-texnik salohiyati yuqori va sanoat 
sohalarida texnologik yetakchilikni saqlab kelayotganini ko‘rsatadi. Ayniqsa, Koreya Respublikasi Bloomberg 
indeksida birinchi o‘rinni egallagani uning AKT, avtomatlashtirish, robototexnika va innovatsion ishlab chiqarish 
bo‘yicha dunyoning eng ilg‘or davlatlaridan biri ekanini ko‘rsatadi.

2-jadval. 2006-2024-yillarda ayrim yetakchi davlatlarning innovatsion subindeksdagi o‘rni

№ Mamlakat 2006-2007 
(o‘rin)

2009-2010 
(o‘rin)

2013-2014 
(o‘rin)

2017-2018 
(o‘rin)

2019-
2024

(o‘rin)

2024-y. 
Innovatsion 
subindeks 

(ball)
1 Shveysariya 2 3 1 1 1 5.91
2 Shvesiya 5 4 5 5 3 5.63

3 Buyuk Britaniya 10 14 10 9 8 5.41

4 AQSh 4 1 2 2 2 5.82
5 Isroil 8 17 8 7 6 5.56
6 Yaponiya 1 2 3 6 7 5.48
7 Singapur 15 10 10 12 4 5.70
8 Xitoy 57 29 29 29 22 4.72
9 Hindiston 26 28 41 30 36 4.39

10 Koreya Respublikasi 20 16 20 23 5 5.66
11 Rossiya 71 73 99 57 52 3.98
12 Qozog‘iston 74 78 87 95 89 3.32

Manba: Xalqaro innovatsion reytinglar asosida muallif ishlanmasi.

2024-yilgi yangilangan subindeks natijalari shuni ko‘rsatadiki, innovatsion rivojlanishda yetakchilikni 
saqlayotgan davlatlar barqaror iqtisodiy infratuzilma, yuqori ilmiy salohiyat va R&D investitsiyalariga ega. 
Reytingda yuqori turgan mamlakatlar orasida inson kapitaliga sarmoya, ilmiy-tadqiqot muassasalari bilan 
xususiy sektor integratsiyasi va startap ekotizimini rivojlantirish holati aniq ustunlik sifatida namoyon bo‘ladi. 
Masalan, Koreya Respublikasida innovatsion subindeksning 2018-2024-yillarda keskin oshishi mamlakatning 
yuqori texnologiyalar ishlab chiqarishda global markazga aylanganining tasdig‘idir.

Shu bilan birga, 2024-yilgi ko‘rsatkichlar global raqobatning AI, biotexnologiya, yarimo‘tkazgichlar, 
kiberxavfsizlik va kosmik texnologiyalar yo‘nalishlarida kuchayganini ko‘rsatadi. Bu tendensiyalar innovatsion 
salohiyatning endilikda nafaqat ilmiy kashfiyotlarga, balki raqamli iqtisodiyotning murakkab ekotizimiga bog‘liq 
ekanini tasdiqlaydi.

X U L O S A  V A  T A K L I F L A R
O‘tkazilgan tahlillar shuni ko‘rsatadiki, innovatsion rivojlanish milliy iqtisodiyotning barqaror o‘sishini 

ta’minlaydigan eng muhim strategik omildir. Rivojlangan davlatlar tajribasi – xususan, Shveysariya, AQSH, 
Koreya Respublikasi va Shvetsiyaning 2024-yilgi innovatsion subindeks natijalari – innovatsion siyosatning 
muvaffaqiyati ilmiy-tadqiqot faoliyatini qo‘llab-quvvatlash, R&D xarajatlari hajmi, inson kapitali sifati, raqamli 
infratuzilma darajasi va universitet-sanoat integratsiyasi bilan belgilanayotganini ko‘rsatadi.

Shuningdek, Xitoy va Hindistonning innovatsion reytingdagi o‘sishi global innovatsion raqobatning yangi 
markazlari shakllanayotganini tasdiqlaydi. Bu esa O‘zbekiston uchun imkoniyatlar va chaqiriqlarni bir vaqtda 

yuzaga chiqaradi. Milliy iqtisodiyotning innovatsion salohiyatini kuchaytirish uchun mavjud resurslarni samarali 
boshqarish, ilmiy salohiyatni modernizatsiya qilish va texnologiyalarni tijoratlashtirish jarayonini jadallashtirish 
talab etiladi.

O‘zbekiston sharoiti uchun eng maqbul innovatsion model – davlatning strategik boshqaruvi va xususiy 
sektorning faol innovatsion tashabbuslari uyg‘unlashgan aralash innovatsion model (Koreya tajribasi) bo‘lib, 
u milliy iqtisodiyotning texnologik yangilanishini tezlashtirish uchun qulay imkoniyat yaratadi. Natijalar shuni 
ko‘rsatadiki, innovatsion siyosatning tizimli amalga oshirilishi, R&D infratuzilmasini rivojlantirish va kadrlar 
salohiyatini oshirish respublikaning global innovatsion maydondagi raqobatbardoshligini sezilarli darajada 
kuchaytiradi.

Amaliy takliflar: Quyida O‘zbekistonning innovatsion salohiyatini kengaytirish va milliy innovatsion tizimni 
rivojlantirish bo‘yicha ilmiy asoslangan takliflar shakllantirildi: 

1. Milliy innovatsion infratuzilmani mustahkamlash
•	 Texnoparklar, ilmiy markazlar, startap-inkubatorlar va innovatsion klasterlar tarmog‘ini kengaytirish.
•	 Hududlarda innovatsion markazlar ochib, mahalliy innovatsion faollikni rivojlantirish. 
2. Universitet-sanoat integratsiyasini kuchaytirish
•	 Universitetlar huzurida texnologiyalar transferi markazlari va sanoat laboratoriyalari tashkil etish.
•	 Talabalar, ilmiy izlanuvchilar va ishlab chiqarish korxonalari uchun qo‘shma tadqiqot dasturlarini yo‘lga 

qo‘yish. 
3. Innovatsion kadrlarni tayyorlash tizimini modernizatsiya qilish
•	 STEM yo‘nalishlarida xalqaro standartlarga mos o‘quv dasturlarini joriy etish.
•	 Doktorantura va yosh olimlarni qo‘llab-quvvatlash bo‘yicha maxsus fondlar yaratish. 
4. Intellektual mulk bozorini rivojlantirish
•	 Patent olish jarayonini soddalashtirish va tezlashtirish.
•	 Patentlangan ishlanmalarni tijoratlashtirishni rag‘batlantiruvchi soliq imtiyozlari joriy etish.
•	 Mahalliy ishlab chiqaruvchilar uchun texnologiyalar transferiga oid subsidiyalar berish.

